ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՉԱՊԵՏՈւԹՅԱՆ ԼՈՌՈւ ՄԱՐԶԻ ՍՊԻՏԱԿ ՀԱՄԱՅՆՔԻՆ ՀՈՂԱՄԱՍ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.
	Անհրաժեշտություն

	
	«Հայաստանի Հանրապետության Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման ընդունումը բխում է ՀՀ Լոռու մարզի Սպիտակ համայնքի Լուսաղբյուր գյուղի բնակչության շահերից: Նախատեսված է պետական բյուջեի միջոցների հաշվին Լուսաղբյուր գյուղում կառուցել 144 տեղանոց մոդուլային մանկապարտեզ, որի համար հատկացված է համայնքային սեփականություն հանդիսացող հողամաս: Հատկացված հողամասի չափը բավարար չէ մանկապարտեզի կառուցման, հետագայում դրա պահպանման և սպասարկման համար: Անհրաժեշտություն է առաջացել պահանջվող հողամասի պակասը լրացնել կառուցվող մանկապարտեզին կից գործող «ՀՀ Լոռու մարզի Լուսաղբյուրի միջնակարգ դպրոց» ՊՈԱԿ-ի տարածքից, ինչով և պայմանավորված է նախագծի ներկայացումը: Դպրոցի համար անհրաժեշտ տարածքը սահմանազատված է ցանկապատով և նվիրաբերվող տարածքը չի օգտագործվում դպրոցի կողմից:




	2.
	Ընթացիկ իրավիճակը և խնդիրները

	
	ՀՀ կառավարության որոշմամբ նախատեսվել է Լուսաղբյուր համայնքում կառուցել 144 տեղանոց մոդուլային մանկապարտեզ, որի համար հատկացվել է հողամաս: Հատկացված հողամասի չափը բավարար չէ մանկապարտեզի կառուցման և սպասարկման տարածքի համար: Անհրաժեշտություն է առաջացել տրամադրված հողամասի պակասը լրացնել հարակից հողակտորով: 06-046-0020-0019 կադաստրային ծածկագրով, 0.317 հա մակերեսով, բնակավայրերի նպատակային նշանակության, հասարակական կառուցապատման հողամասը գտնվում է ՀՀ Լոռու մարզի Սպիտակ համայնքի Լուսաղբյուր գյուղի վարչական տարածքում, պետական սեփականություն է և առանձնացվել է «Լուսաղբյուրի միջնակարգ դպրոց» ՊՈԱԿ-ի պահպանման և սպասարկման տարածքից:



	3.
	Տվյալ բնագավառում իրականացվող քաղաքականությունը

	
	Հողամասի արդյունավետ օգտագործում:

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը կարգավորում է ՀՀ Լոռու մարզի Սպիտակ համայնքի Լուսաղբյուր գյուղում հողային հարաբերությունները, մասնավորապես հողամասի նկատմամբ Հայաստանի Հանրապետության սեփականության իրավունքի փոխանցումը ՀՀ Լոռու մարզի Սպիտակ համայնքին:

 

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզպետարան, ՀՀ Լոռու մարզի Սպիտակի համայնքապետարան 

	6.
	Ակնկալվող արդյունքը

	
	Հողամասի նվիրաբերությամբ կամբողջանա ՀՀ Լոռու մարզի Սպիտակ համայնքի Լուսաղբյուր գյուղում 144 տեղանող մոդուլային մանկապարտեզի կառուցման համար /հետագայում նաև պահպանման ու սպասարկման համար/ անհրաժեշտ հողամասի հատկացումը: Մանկապարտեզի կառուցումն ու շահագործումը կնպաստի գյուղում նախադպրոցական կրթության կազմակերպմանը:


	7.
	Այլ տեղեկություններ (եթե այդպիսիք առկա են) – չկան

	1.


	  ՀՀ կառավարության որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:


	
	«Հայաստանի Հանրապետության Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:


	
	«Հայաստանի Հանրապետության Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունման համար հիմք են հանդիսանում Հայաստանի Հանրապետության քաղաքացիական օրենսգրքի 605-րդ հոդվածը, «Կառավարչական իրավահարաբերությունների կարգավորման մասին» ՀՀ օրենքի 4-րդ հոդվածը: Նախագիծը քննարկվել է Լուսաղբյուր համայնքի ավագանու և համայնքի բնակչության, ինչպես նաև «ՀՀ Լոռու մարզի Լուսաղբյուրի միջնակարգ դպրոց» ՊՈԱԿ-ի մանկավարժական և կառավարման խորհուրդներում: Արժանացել է դրական վերաբերմունքի:


	3.
	Տեղեկանք ծախսերի և եկամուտների մասին


	
	«Հայաստանի Հանրապետության Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում: Որոշման նախագծով նախատեսվում է պայմանագրի նոտարական վավերացման և գույքային իրավունքների պետական գրանցման համար անհրաժեշտ ծախսերն իրականացնել Հայաստանի Հանրապետության Լոռու մարզի Սպիտակ համայնքի միջոցների հաշվին:

	4.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	Նախագծի ներկայացումը պայմանավորված է ՀՀ կառավարության 18․08․2021թ․ թիվ 1363 Ա-որոշմամբ հաստատված՝ ՀՀ կառավարության ծրագրի 4․3 ԿՐԹՈՒԹՅՈՒՆ բաժնի 4-րդ պարբերությամբ սահմանված՝ բարձրագույն կրթության ոլորտի զարգացման, ներառական, ուսանողակենտրոն կրթական միջավայրի ստեղծման, կրթության արդյունավետության բարձրացման և արդիականացման  նպատակների իրականացման անհրաժեշտությունից, ինչպես նաև ՀՀ կառավարության 18․11․2021թ․ թիվ 1902-Լ որոշմամբ հաստատված՝ ՀՀ կառավարության 2021-2026թթ․ գործունեության միջոցառումների ծրագրի «Կրթություն» բաժնի  3-րդ՝ նախադպրոցական կրթության մատչելիության ընդլայնում նպատակից և Քաղաքաշինության կոմիտե» բաժնի 18-րդ ՝վարչական, առողջապահական, մշակութային և հանրակրթական նշանակության օբյեկտների շենքային պայմանների բարելավում նպատակից։



